
Жалпы «Ауыл аманаты» жоба сы  ның 
негізгі мақсаты ауыл тұрғындарының 
кәсібін дамытуға, олардың өрістеп, қа
на тын кеңге жаюына ықпал ету болып 
табылады. Үкіметтің 2025 жылға дейін 
халықтың табысын арттыру бағ дар
ламасын орындау мақсатында ауыл 
дардағы жұмыссыздықты жою, ауыл 
халқының жеке кәсібін жүргізу ар  қылы 
табыс табуға үйретуге бағытталған.

«Ауыл аманаты» жо ба сын жүзеге 
асыру үшін былтыр Сыр өңіріне 3 
млрд теңге бөлініп, бағдар ламада 
қарастырылған не гізгі 5 бағыт бойынша 
406 жоба қаржыландырылған, яғни 
33 кооператив, 373 жеке кәсіпкерге 
2,5 пайызбен несие берілген. Биыл 
облысқа 4 млрд 600 млн теңге бөлініп, 
575 жобаны қаржыландыру, 610 жаңа 
жұмыс орнын ашу көзделіп отыр. Қазіргі 
таңда комиссия жұмысы басталып, 

негізгі оператор ретінде «Байқоңыр» 
ӘКК АҚның облыстық филиалы 
анықталған.

Осы орайда «Amanat» партиясы 
аудандық филиалы «Ауыл аманаты» 
партиялық жобасы аясында «Ашық 
есік» күнін өткізді. Тақырыптық қа был
дау шеңберінде өткізілген қабылдауда 
аудан тұрғындарына аталған жоба 
аясында кеңес берілді. Ісша раға 
«Amanat» пар тия сы аудандық филиа
лы ның төрағасы Өмірзақ Елеусінов 
қатысып, кәсіп бас тауға ниет ті тұрғын
дарға, ауда нымызды дамытуға бағыт
талған әрбір жұмысқа сәттілік тілеп, 
«Ауыл аманаты» жобасының ау данда 
іске асу барысы туралы айтып өтті.

Сондайақ «Amanat» партиясы 
ау дандық филиалының атқарушы 
хат   шысы Қаншагүл Мұстафаева, ау
дан дық кәсіпкерлік және өнеркәсіп 

бөлімінің басшысы Жасұлан Дүйсекеев 
және сала мамандары әрбір тұрғынға 
«Ауыл аманаты» жобасы бойынша 
тү сіндірме жұмыстарын жүргізіп, заң 
аясында кеңес берді. Аталған шараға 
50ден аса аудан тұрғыны қатысып, 
көкейкесті сауалдарын жолдап, жауап 
алды.

Бағдарламаның тиімділігі мен қар
жы ұйымының талаптарын түсіндіру 
үшін жергілікті билік тарапынан былтыр 
Жалағаш кенті және ауылдық округ 
тұр ғындарымен 30 кездесу ұйым    дас
ты рылған. Аудан әкімінің хат та  малық 
тапсырмасында кент және ауылдық 
округ әкімдері «Ауыл ама наты» жо
басы бойынша кемінде екі жобадан 
қар жыландыру тапсырылған. Бүгінде 
кент пен 8 ауылдық округ бойынша 
«Бай қоңыр ӘКК» АҚ арқылы өндіріс, 
асыл тұқымды мал шаруашылығы, қыз

«Ауыл аманаты»: 
тың жоба, тиімді ұсыныс

Бүгінде жалағаштықтар ауыл шаруашылығы өнімдерін өндірушілерді жан-
жақты қолдау, ел тұрғындарын аграрлық бизнеске тарту, азық-түлік қауіпсіздігі 
және азаматтардың өмір сүру сапасын жақсартуға байланысты мәселелерді шешу 
мақсатында жүзеге асып жатқан «Ауыл аманаты» мемлекеттік бағдарламасына ерекше 
ынта білдіріп отыр. Бұл сөзімізге аталған бағдарламамен кәсіп бастап, өз ісін өрістетіп 
отырған тұрғындар дәлел. Десе де бұл нәтижеге тоқмейілсімей, өңірде кәсіпкерлікті одан 
әрі жандандыру керек.

мет көрсету, өсімдік шаруашылығы ба
ғытында 179,7 млн теңгені құрайтын 22 
жоба қаржыландырылған.

Айта кетейік, ауданда былтыр 
мемле кеттік бағдарламалар арқылы 
және жеке қаражаттар есебінен жалпы 
құны 1 млрд 701 млн теңгені құрайтын 
16 жоба іске қосылған. Нәтижесінде 86 
адам жұмыспен қамтылды. Мәселен, 
жеке кәсіпкер А.Ермекбаевтың анти
фриз өндіру цехында 2 адам жұмысқа 
орналасқан. Б.Айбекованың 120 орын  
дық «Жеті қазына» балабақ ша сында 
18 адам жұмыс істейді. И.Күзе ков
тың 50 орындық «Арун KIDS» бала
бақшасында 9 адам жұмыспен қам
тылған. «Сыздық» ШҚның тәулігіне 
60 тонна күріш ақтау және жем өндіру 
зауы тында 8 жаңа жұмыс орны ашыл
ды. Б.Қошқарбаевтың көлік жуу ор та
лығында 3 адам жұмыспен қам тылған. 
Б.Алдабергеновтің көлік жуу орталығы 
да 3 адамды жұмыспен қамтып отыр.

Жұмыссыздық мәселесін бір ға на 
саламен түбегейлі шешу мүм кін емес. 
Бірақ аудан тұрғын дарының осындай 
жобаларды ұтымды пайдалану арқылы 
екі қолға бір күрек тауып, табысын 
еселеуге болатынына көзі жеткендей.

Жандос ЖАЗКЕН

Биыл облыс бойынша 191,5 мың гектарға ауыл ша
руашылығы дақылдары егілсе, оның ішінде негізгі дақыл 
күріштің көлемі 83,1 мың гектарды құрайды. Бұдан 
бөлек облыс әкімінің тапсырмасына сәйкес жергілікті 
тұрғындарды өзінөзі әлеуметтік маңызы бар көкөніс, 
бақша өнімдерімен қамтамасыз ету бағытында 5 мың 
отбасына ұжымдық түрде бақша егуге қосымша 3 364,4 
гектар жер дайындалған. Бүгінде 2 225 отбасы 1 615 
гектарға егін ексе, оның 192 гектары картоп, 410 гектарғы 
көкөніс, 631 гектары бақша дақылдары. 

Ерекше айта кететін жайт, әсіресе мал шаруашылығын 
дамытуға жасалған қолдаулардың нәтижесінде облыс
тағы төрт түліктің саны өсіп, өнімі де ұлғайып келеді. 
Нақтырақ тоқталсақ, биыл мүйізді ірі қара өткен жылмен 
салыстырғанда 7,6 пайызға өскен. Ал қой мен ешкі басы 
878,3 мыңды, жылқы басы 260,3 мыңды құрап отыр. 

Ерсұлтан Әпетовтің ай   туынша, өңірдегі ауыл 
шаруашылығы өнімдерінің экс порттық әлеуеті жыл сайын 
артып келеді. Ста тисти ка лық мәліметтерге сәйкес, 2023 
жылдың 1 мамырына об лыстан 12,5 млн долларды 
құрайтын 22 мың тонна ауыл шаруашылығы өнімдері, яғни 
күріш, балық өнімдері, күріш қалдығы, қамыс әлемнің 15 
мемлекетіне экспортталған. Одан бөлек өткен жылы «Ауыл 
аманаты» жобасы аясында 406 жоба қаржыландырылып, 
нәтижесінде 713 жаңа жұмыс орны ашылған. Оның ішінде 
275 адам жаңадан кәсібін ашса, 438 адам қосымша 
жұмысқа тартылған. 

Биыл да республикалық бюджет есе бі нен 575 жоба 
қаржыландырылып, 610 жұмыс орнын ашу көзделіп отыр. 
Қазіргі таңда мемлекеттік сатып алу заң  намасына сәйкес 
сенім білдірілген өкіл айқындалып, келісімшарт жасалған. 
20242026 жылдары іске асыры латын инвестициялық 
жобалардың жол картасы бо йын ша 30 инвестициялық 
жобаны жүзеге асыру жос пар лан ған. Сондайақ биыл 
тағы 13 инвестициялық жоба жү  зеге аспақ. Қазіргі таңда 2 
жоба іске қосылып, 9 адам тұрақты жұмыспен қамтылған.

«ЖЖ» ақпарат

22 мың тонна өнім 
15 елге экспортталған

Ауыл шаруашылығы – облыс 
экономикасын дамытуға үлес қосатын 
маңызды саланың бірі. Сол себепті жыл 
өткен сайын саланы қолдауға ерекше 
мән беріледі. Мәселен, биыл мемлекеттік 
қолдаудың арқасында салада 31,5 млрд 
теңгенің өнімі өндіріліп, өсім көрсеткіші 1,5 
пайызға артқан. Ал ауыл шаруашылығының 
негізгі қорына салынған инвестиция көлемі 
5,2 пайызға, тамақ өнімдерін өндірудегі негізгі 
капиталға салынған инвестиция 28,1 пайызға 
өскен. Бұл туралы өңірлік коммуникациялар 
қызметінің ақпарат алаңында облыстық 
ауыл шаруашылығы және жер қатынастары 
басқармасы басшысының орынбасары 
Ерсұлтан Әпетов мәлімдеді.

Мәжіліс

Тапсырмалар тиянақты орындалуы тиіс
Биыл халықты жұмыспен қамтудың 

жол картасы аясында ауданда 3044 жұмыс 
орнын ашу көзделген. Оның 576-сы – 
тұрақты, 1355-і – уақытша жұмыс орны. 
Алғашқы алты айда 1066 жұмыс орны 
ашылған. Оның 342-сі – тұрақты, 724-і – 
субсидияланатын  жұмыс орны. Аудан 
әкімінің төрағалығымен өткен аппарат 
мәжілісінде аудандық жұмыспен қамту 
және әлеуметтік бағдарламалар бөлімінің 
басшысы Қанат Бөлембаев тиісті меже 35 
пайызға орындалғанын айтты.

6 айда 255 тұрақты 
жұмыс орны құрылған

  
Тарқатып айтсақ, жыл басынан бері белсенді шараларға 

724 адам тартылған. Сондайақ 255 тұрақты бос жұмыс орны 
құрылған. Жаңа жұмыс орындарының ашылуына келсек, 
биыл 1931 жаңа жұмыс орны ашылуы тиіс. Шілде айына 
дейін 811 жаңа жұмыс орны ашылған. Оның 87сі – тұрақты, 
724і  – уақытша субсидияланатын жұмыс орны.

Баспасөз конференциясы

Аудандық сот төрағасының ай
туынша, соңғы жылдары еліміздің сот
тары әлеуметтік желіде белсенді болып, 
кейбір дау туғызған сот отырыстарын 
қоғаммен талқылау да әдетке 
айналып келеді. Тіпті сот шешіміне 
қар сылық танытқан кейбір азаматтар 
шағымын қалдыратын Жоғарғы соттың 
әлеуметтік желіде арнайы парақшасы 
да ашылған. Бәрі ашық, қолжетімд, 
жариялы. «Әділетті Қазақстан» құруға 
ұмтылған еліміздің бұл қадамы халық 
көңілінен де шығары анық. Сондайақ 
судьялар мен сот қызметкерлері са
ла дағы маңызды тақырыптарға ар нап 
мақала жазып, республикалық не ме
се жергілікті телеарналарда құқық тық 
түсіндірме жұмыстарын жүргізіп, ха
лықтың құқықтық сауатының ар туына 
көңіл бөлуде.

Статистикаға сүйенсек, биыл 6 
айда аудандық сотта 533 іс қаралып, 
аяқ талған. Оның ішінде азаматтық 
261, қылмыстық 27, әкім  ші лік құқық 
бұ зушылық 243, әкім шілік 2 іс бойын 
ша соттың шешімі шы ғарылған. Аяқ
талған 261 азаматтық істер бойын ша 
261 іс аяқталса, оның 137сіне ше
шім шығарылып, 18 іске сот бұй рығы 
бекітілген. Сондайақ тоқ та тылған 74, 
қараусыз қалдырылған 30, басқа сот
тың қарауына жолданған 2 іс тіркелген. 
Тоқтатылған азаматтық іс терге 
қатысты медиация бойынша 73, оның 
ішінде сотқа дейінгі хаттама не гізінде 
69 іс бойынша жұмыстар жүр гізілген. 

Азаматтық істер бойынша ең көп 
қаралған даулар шарт бойынша мін
деттемеден туындаған дауларды ай
туға болады, яғни банк қарыз шарты, 
қарыз ақша өндіру бойынша 142 іс 
соттта қаралған. 

Соңғы уақытта қо ғамда отбасы 
мә селелерінің жиі орын алып, соңы 
ажы расуға әкеліп жатқан жайттар же
терлік. Мәселен, аудандық сотта  неке 
бұзу бойынша 31, кәмелетке толмаған 

балаларды асырап бағу үшін алимент 
өндіру жайлы талаптар аясында 17 
заңдық маңызы бар фак тіні анықтау 
жайлы арыз қаралған.

– Сот кабинеті электрондық ақпарат
тық қызметі арқылы сот органдарының 
онлайн сервисіне қолжетімділік артып, 
саладағы сот ісін жүргізу жеңілдеді. Ең 
бастысы, адам факторы араласпай 
көптеген сот қызметін онлайн алу 
мүм кіндігі артты. Еліміздің кез келген 
азаматы, заңгер немесе оның қорғау
шысы үйден шықпайақ кез келген 
ыңғайлы уақытта сот құжатын, сон
дайақ іс материалдарының мәр те
бесін қарай алады және сот актісін 
шы ғара алады. Бұл да – еліміздің 
сот жүйесінің ашықтығының бір дә
лелі. Сондайақ қазіргі таңда сот оты
рыстары өтетін орындарын сапалы 
бейнежазба, дыбыс жазу құралымен 
жарақтау міндеті қойылған. Яғни сот 
отырыстары жариялы түрде арнайы 
жазба құралдарына жазылып отырады. 
Атап өтер жайт, оны өзгертуге ешкімнің 
құқығы жоқ, оның ішінде судья да 
оған өзгертулер мен түзетулер енгізе 
алмайды. Жазылған бейне дыбыспен 
тыңдалып, көзге көрініп тұрады. Біз 
осы жазба құралы арқылы қаралған 
істердің есебін беріп отырамыз. Бұл өз 
кезегінде сотқа жүгінген азаматтардың 
құқықтары мен заңды мүдделерін шы
найы қорғаудың сапасын одан әрі 
арттыра түсері анық. Яғни бұл да – 
еліміздің сот жүйесіндегі ашықтық пен 
жариялылықтың бір мысалы, – дейді 
Асылхан Мизанбаев.

Бүгінде аудандық сотта қылмыстық 
істер бойынша 27 іс аяқталып, нәти
жесінде 20 іске үкім шығарылған. Нақ
тырақ тоқталсақ, 4 іс толықтай тоқ
татылған, 1 іс медиация тәртібімен 
та туласқан, соттылығы бойынша 3 іс 
жолданған, 22 адам сотталған. Оларға 
тағайындалған жаза түрлері әртүрлі, 
мысалы, қоғамдық жұмысқа 5 жазасын 

өтеуші тартылған, 11 қылмыскер бас 
бос тандығынан шектелген. Сондай
ақ 3 азамат бас бостандығынан айы
рылған, 2 іс бойынша айыппұл са
лынған, 1 қылмыскерге шартты жаза 
тағайын далған. 

Аяқталған істердің санаттарына 
тоқ талсақ, жеңіл санаттағы қылмыс 
6, ауырлығы орташа қылмыс 3, ауыр 
қылмыс 10, теріс қылық санатындағы 
қылмыс аясында 8 іс қаралған. Аяқ
талған  қылмыстық істердің ең көп 
қа ралған қылмыс санаты бойынша, 
ҚКнің 188бабы, ұрлық, яғни бөтеннің 
мүлкін жасырын жымқыру 6 іс, ҚР 
ҚК 187 бап, ұсақтүйек жымқыру 6 іс, 
есірткі затын заңсыз егу, тасымалдау 
санатында 6 іс, ҚК 190 бап, алаяқтық 
санатында 3 іс тіркелген.

Түсіп қаралған әкімшілік құқық бұ  
зу шылық туралы істер бойынша 246 
тіркелсе, оның 172сіне жаза та ғайын
далған, 68і тоқтатылған, 4 іс сот ты
лығы бойынша жолданған, ал 19 іс та
раптардың татуласуына байланысты 
медиация тәртібімен тоқтатылған. Жа
за тағайындалғандары бойынша 74 
іске айып пұл салынған, 14 іске ескерту 
берілген, 83 азамат қамауға алын ған. 
Сонымен қатар көлік құралын бас
қа ру құқығынан айыру бойынша 16, 
әкімшілік құқық бұзушылықтың ең көп 
қаралған санаты бойынша кө лік құ ра
лын алкогольді масаң күйде бас қа ру 
16,  жеке бастың құқықтарына қол сұ
ға тын, оның ішінде ұрыпсоғу, от басы
тұрмыстық қатынастарда тұра тын 
адамды ұрып соғу 15, отбасында жан
жал шығару бойынша 48 іс қарал ған. 

Осы ретте ерекше тоқталатын 
жайт, ««Қазақстан Республикасының 
Әкімшілік құқық бұзушылық туралы 
кодексіне әйелдердің құқықтары мен 
балалардың қауіпсіздігін қамтамасыз 
ету мәселелері бойынша өзгерістер 
мен толықтырулар енгізу туралы» 
2024 жылғы 15 сәуірдегі №73VIII ҚРЗ 

Қазақстан Республикасының Заңы мен 
«Қазақстан Республикасының кейбір 
заңнамалық актілеріне әйелдердің құ
қық тары мен балалардың қауіпсіздігін 
қамтамасыз ету мәселелері бойынша 
өзгерістер мен толықтырулар енгізу 
туралы» 2024 жылғы 15 сәуірдегі № 72
VIII ҚРЗ Қазақстан Республикасының 
Заңы қабылданды. Осы Қазақстан 
Рес публикасының заңдары 2024 жыл
дың 15 маусымында заңды күшіне енді.

Атап өтетін болсақ, денсаулыққа 
қасақана жеңіл зиян келтіру және 
ұрыпсоғу қылмыстық құқық бұзу шы
лық ретінде танылды. Денсаулыққа 
қасақана ауырлығы орташа және ауыр 
зиян келтіруге қатысты жауапкершілік 
қатаңдатылды. Неке және отбасы, әке 
болу, ана мен бала ин ститутын ны 
ғайтуға негізделген неке және от басы 
заңнамасының жаңа қағи даттары, 
сон дайақ жалпы адам заттық, ұлт
тық, дәстүрлі, мәдени, отба сылық 
құн дылықтарды құрметтеу негізінде 
ба лалардың адамгершілік, рухани 
тәр  биесін қамтамасыз ету қа ғидаты 
қарастырылған. Отбасы, әйел дер мен 
балалардың құқықтарын қорғау мә
селелері жөніндегі байланыс орта
лығы қызметінің құқықтық негіз дері 
жа салды. Тұрмыстық зорлықзом  бы
лықтан зардап шеккендерге арнаулы 
әлеуметтік қызмет көрсету үшін от
басын қолдау орталықтарын құруға 
және олардың жұмысына қатысты 
мә  селелер заңнамалық тұрғыдан бе
кітілді. Өзінөзі өлтіруге итермелегені 
және ықпал еткені, сондайақ өзінөзі 
өлтіруді насихаттағаны үшін қыл мыс
тық жауапкершілік енгізілді.

Баспасөз конференциясын қо ры
тын    ды лаған аудандық сот тө ра ғасы 
ал  дағы уақытта да сот тө релігінің са 
пасын арттыруға, сот жү йесін нығай
туға бар лық шаралар қол да ны ла ты
нын жеткізді.

Ерлан СОЗАҚБАЕв

Еліміз тәуелсіздік алғалы демократиялық қағидаларды ұстану, халықтың бостандығы 
мен құқығын қорғау мәселелерін ерекше назарда ұстап келеді. Сондықтан осы жылдар 
ішінде сот жүйесінде жасалған реформа аз емес. Салаға енгізілген өзгерістердің барлығы 
дерлік ашықтық пен жариялылыққа негізделіп, сот жүйесіне халықтың сенімін арттыруға 
бағытталды. Сот жүйесінің коммуникациялық стратегиясы қоғам мен соттың тиімді 
диалогын қалыптастыру, соттың ашықтығы мен жариялылығын қамтамасыз ету болып 
табылады. Осы орайда аудандық сот төрағасы Асылхан Мизанбаев БАҚ өкілдеріне баспасөз 
конференциясында биыл 6 айда атқарылған жұмыстарды баяндады.

6 айда 533 іс қаралған
Мемлекеттік қызмет үшін имидждің функционалдық 

және мәртебелік мәні бар. Ол халықтың оған деген 
се німінің көрсеткіші және мемлекет жүргізіп отырған 
басқару қызметтерін қайта құрудың тиімділігін қоғаммен 
баға лануының өлшемі болып табылады. Сондықтан қо
ғамда мемлекеттік қызмет пен мемлекеттік қызметшінің 
оң имиджін қалыптастыру басты міндеттердің бірі болып 
табылады.

Осы орайда мемлекеттік қызметшілер күніне орай 
об лыс әкімінің жүлдесі үшін облыстық, қалалық және 
ау   дандық жергілікті атқарушы органдар мен жергілікті 
мемлекеттік органдардың мемлекеттік қызметшілері 
ара сында дәстүрлі XXIX спартакиадасы өткен болатын. 
Спартакиада аясында шағын футбол, үстел теннисі, гір 
спорты, қазақ күресі, жүзу, тоғызқұмалақ, шахмат және 
волейболдан ұйымдастырылған жарысқа ауданнан 44 
мемлекеттік қызметші қа тысып, Жалағаштың намысын 
қорғады.

Жарыс қорытындысы бойынша аудан спортшылары 
шағын футболдан І орын, гір спортынан ІІ орын, шахмат, 
во лейбол, тоғызқұмалақ және қазақ күресінен ІІІ орын 
алып, жалпы командалық есепте аудан құрамасы ІІ 
орынға ие болды. Лауазымдық міндеттерін үлгілі орын
даумен қоса облыстық деңгейдегі спорттық ісша раға 
бел сенді қатысып, мемлекеттік органның оң имид жін 
қалыптастыруға елеулі үлес қосқан мемлекеттік қызмет
шілерді аудан әкімі Ардақ Ибраимов қабылдап, алғыс 
хаттар табыстады.

– Бүгінде еліміздің өсіпөркендеуі, халықтың әл
ауқа тының артуы, қоғамдағы бірқатар өзекті мәселенің 
жақсы жағынан шешілуі мемлекеттік қызметшілердің 
ең бегіне тікелей байланысты. Сондықтан мемлекеттік 
қыз метті атқару қоғам мен мемлекет тарапынан ерекше 
сенім білдіру болып табылады және мемлекеттік қыз
мет шілердің адамгершілігі мен моралдықэтикалық 
кел бетіне үлкен талап қойылады. Біз осыны түсініп, өз 
ісімізге барынша жауапкершілікпен қарауымыз керек. 
Егер мақсатқа жетуді бүгіннен бастасақ, ел ертеңі жар
қын болмақ. Алдағы уақытта да ел абыройын көтеруде, 
дүбірлі додаларда жеңіс тұғырынан көріне бере тін
деріңізге сенемін, – деді Ардақ Ибраимов.

Айта кетейік, спартакиадада ерекше ойын үлгісін 
көрсеткен ауданның 5 мемлекеттік қыз метшісі 
облыс құрамасына алынды. Олар биыл 1420 шілде 
аралығында Ақтөбе қа ла сында өтетін мемлекеттік 
қызметшілер арасындағы респуб ликалық спартакиадада 
облыс намысын қорғайды.

Жандос ЖАЗКЕН

Мемлекеттік қызметшілер 
жеңіс тұғырында

Мемлекеттік қызметші мемлекеттік 
биліктің айнасы секілді. Оның ар-
ожданы биік, әділетті, талантты 
ұйымдастырушылық қабілеті бар 
екенін қоғам бағалайды. Халық сенімі 
мемлекеттік қызметшінің мемлекеттік 
қызметті қаншалықты сапалы 
көрсеткеніне қарап нығаяды. Сондықтан 
әрбір мемлекеттік қызметші өз орнында 
халықтың мүддесіне қызмет етіп, 
көкейкесті мәселелерін заң шеңберінде 
шешуі тиіс.

Қанат Шамшатұлы Ұлттық жо
балар аясында 17 жобаға 206 адам 
бекітілгенін айтады. Қазіргі таңда 8 
жоба бойынша 130 адам жұмыспен 
қам тылған. Тарқатып айтсақ, аудан
да ағаш отырғызу арқылы орман
мен жабылған аумақты ұлғайтуға 
32, Ақсу ауылындағы газ құбыры 
және газ тарату желілерінің құры
лысыны – 4, Мөрәлі Шәменов ауы
лын дағы газ құбыры және газ тарату 
желілерінің құрылысына – 4, Жа   ла
ғаш кенті мен Есет батыр ауы лын
дағы Т.Бисембаева, Бөлебай би, 
Өмірбай шешен, Жаңа Жарма, Сар
ман батыр көшелеріне күрделі жөн
деу жұмыстарына – 10, жастарды 
ең бек ұжымдарына тартуға 68 
адам жұ мылдырылған. Мұнан бөлек 
Есет батыр мен Темірбек Жүргенов 
ауылын дағы тұрғын үй секторының 
ин   же нер  л і к  коммуникация   лық 
инфра    құрылы мын салуға – 7, Ақ құм 
ауы лындағы 10 көшенің күрделі жөн
деу жұмыстарына 5 адам тартылған. 

– Алдағы уақытта қалған 9 жоба 
бойынша, яғни Мырзабай ахун ауы
лындағы тұрғын үй секторының ин
женерліккоммуникациялық инфра
құрылымын салу, Бұқарбай батыр, 
Таң, Мөрәлі Шәменов, Аққұм ауыл 
дарының және ауылға кіреберіс кө
шелеріне күрделі және жәй жөндеу 
жұ мыстары, Аққұм ауылында сүт 
өңдеу фермасы, Жалағаш кентінде 
күріш ақтау мен жем өндіру цехы 
және «Руханият» орталығы мен 300 
орын дық мектеп құрылысы бойынша 
76 адам жұмыспен қамтылады, – 
деді Қанат Бөленбаев. 

Бөлім басшысы «Қызылорда об
лы сының 2024 жылға арналған әлеу
меттік саласы бойынша квоталар 
бел гілеу туралы» облыс әкімдігінің 
2023 жылғы 29 желтоқсандағы 
№235 қаулысының орындалуына да 
тоқталды. Бұл қаулыда ауыр жұ мыс
тарды, еңбек жағдайлары зиянды, 
қауіпті жұмыстардағы жұмыс орын
дарын есептемегенде, жұмыс кер
лер дің тізімдік саны 50 адамнан 
аса тын және одан жоғары жұмыс 

бе ру шілерге екіден төрт пайызға 
дейінгі мөлшерде мүгедектігі бар 
адам дарды жұмысқа орналастыру 
үшін квоталар белгіленген. Ал аудан 
бө лінісінде 7 мекеме бойынша 10 
жұмыс орыны белгіленді. Бүгінге 
дейін меже 20 пайызға орындалған. 
Жыл аяғына дейін жоспардың орын
дал мау қаупі барын ескерген бөлім 
басшысы облыстық білім басқар
масына арнайы хат жолдаған. Десе 
де салада 4 мекеме жыл аяғына 
дейін квотаны орындауға мүмкіндік 
жоқ екенін ресми хатпен жеткізген. Ал 
№201 мектеплицей мен №202 орта 
мек теп жыл аяғына дейін маусымдық 
жұ мысқа 3 адамды орналастырады. 

Сонымен қатар бас бостан ды
ғынан айыру орындарынан боса
тыл ған адамдарды және пробация 
қызметінің есебінде тұрған адам
дарды жұмысқа орналастыру үшін 5 
квота белгіленген. Оның ішінде про
бация қызметіне есепке алынған
дарға 4, бас бостан дығынан айыру 
орын дарынан босатылғандарға 1 
кво та қаралған. Бүгінде меже 100 
пайыз ға орындалып отыр.

АӘК алатындардың 
65,9 пайызы жұмыспен 

қамтылған

Ауданда 116 отбасының 716 мү
ше сіне мемлекеттік атаулы әлеу
меттік көмек тағайындалған. Оның 
208і еңбекке жарамды, жұмыспен 
қамтуға жәрдемдесудің белсенді 
ша раларына 27 адам тартылған. 
Не гі зінен биыл атаулы әлеуметтік 
көмек алушылардың 74,3 пайызын 
жұмыспен қамту көзделген. Алты айда 
жоспар 65,9 пайызға орындалған.

Биыл ауданда 410 жаңа жұмыс 
орны құрылуы тиіс. Меже алты айда 
21,2 пайызға орындалып отыр. Бұл 
ретте Мөрәлі Шәменов, Қаракеткен 
және Жаңаталап ауылдық округі 
әкім деріне жоспар 10 адамнан бе
кітілген. Бірақ М.Шәменовте әлі күнге 
дейін бірдебір жаңа жұмыс орны 
ашыл маған, ал Қаракеткен, Жаңа

талап ауылдарында тек 1 ғана жаңа 
жұмыс орны ашылған.

Ауданның мемлекеттік кірістер 
басқармасының мәліметіне сүйенсек, 
өңірде 474 жаңа кәсіпкерлік субъек
тісі ашылған. Бүгінге дейін жұмы сын 
бастаған кәсіпкерлік субъек тіле рі нің 
87сі ғана міндетті зей нет ақы жар
наларын төлеп, жаңа жұмыс орын
дары есебіне алынған. Осы ретте 
бөлім басшысы кент және ауылдық 
округі әкімдерімен бірле сіп, 387 
кәсіп керлік субъектісі бойынша зей
нетақы жарналарын ау дару жұ мыс
тары жүргізіліп жатқа нын жет кізді. 
Олар тамыздың орта сына дейін 
мемлекеттік кірістер басқар ма сына 
есептілік тапсырады. Демек бұл 
жұмыстар соған дейін аяқталуы тиіс.

Аудан әкімі Ардақ Ибраимов ха
лықтың тұрмыс сапасын арттырып, 
әлеуеметтің әлеуетін көтеру ерекше 
маңызға ие екенін тілге тиек етіп, 
жұмыспен қамту шараларының өз 
дең гейінде орындалуына әлі де ба
сымдық беру қажеттігін қаперге 
салды. Сондайақ ауыл әкімдеріне де 
жергілікті тұрғындардың жұмыспен 
қамтылуына басымдық беру керек
тігін қатаң ескертті. 

– Жұмыспен қамту шараларына 
бейжай қарамауымыз керек, себебі 
тұрғындардың тұрмыс сапа сын арт
тыру бәрінен маңызды. Аудан дағы 
жұмыссыздық деңгейін әлі де тө
мендету күн тәртібінен түспейді. Ал 
халықты жұмыспен қамту, бос жұмыс 
орындарын ашу, тұрақты жұмыс 
орын дарын құруға бағытталған жоба
лар нәтижесіз болса, нақты мақсатқа 
қол жеткізе алмаймыз. Сондықтан 
жауапты азаматтарға бұл мәселеге 
бейжай қарамауды тапсырамын, – 
деді Ардақ Әбдіғаппарұлы. 

Жылу маусымына 
дайындық қалай?

Әлі жаз деп жүре беруге тағы 
бол майды, былтыр жылу маусымын
да кейбір аймақтарда қандай мә селе 
болғанын жақсы білеміз. Сон дықтан 

қыстың қамын жаз ойлаған бә
ріміз үшін де тиімді. Кешегі аппарат 
мәжілісінде ауданның алдағы жылу 
маусымына дайындық барысы 
пысықталды.   

Жалпы ауданда 100 әлеуметтік 
және бюджеттік нысан бар. Оның 
ішінде 29 әлеуметтік нысан сұйық 
отын мен, 37сі қатты отынмен, 13і 
газбен, 2еуі электр қуатымен жы
лы  тылады. М.Шәменов және Ақсу 
елді мекендерін газдандыру жұмыс
тарының жүргізілуіне сәйкес, алдағы 
жылу маусымына тұрғындар үшін 9 
мың тонна, коммуналдық тұрмыстық 
секторға 2900 тонна қатты отын 
жеткізу жоспарланып отыр.

Осыған дейін білім беру ұйым
дарында анықталған ақаулар бо
йын   ша облыстық білім басқар ма
сына бюджеттік өтінім жолданған. 
Қазіргі таңда анықталған ақауларды 
қал пына келтіру бойынша қаржы 
бө лініп, тиісті жұмыстар жүргізілу
де. Тарқатып айтсақ, №32 мек теп
гимназиясына вакуумды, циркуля
ция лық насос, дизельді генератор 
алынады. №38 орта мектеп оттық, 
сорғы беті, раутер, коммутатормен 
жарақталады. Ал №114 орта мек
тепке циркуляциялық насос, су ай
дайтын насос алынса, №116 орта 
мектеп оттық, құбыр айналым на
сосымен қамтылады. Алдағы жылу 
мау сымына дәл осындай дайындық 
жұмыстары аудандағы басқа да 9 
білім ошағында жүргізіледі. 

Қазіргі таңда Қонысбек Қазан таев 
атындағы мәдениет үйіндегі цирку
ля циялық насостарды ауыстыру 
қажет. Бұған қатысты бөлім 
тарапынан аудандық экономика 
және қаржы бөліміне бюджеттік 
өті   нім тапсырылған. Ал Темірбек 
Жүр   генов ауылдық мәдениет үйіне 
циркуляциялық насос керек. Ең бек
те де ауылдық округ әкімі аппа раты 
бойынша жылыту пешін ауыстыру 
қажет. Шалғайдағы Есет батыр 
ауыл дық мәдениет үйінің 2005 жылы 
алынған «Алатау1200» пешін ауыс
тырмаса болмайды. Қазіргі уақытта 
жа рам сыз күйде, салдарынан су 
тұратын қабырғалары шіріп тесілген, 
от жа ғатын  орны  жарамсыз, тіпті 
жөн деуге де келмейді. Салаға 
жауапты мамандар бұл мәселелердің 
ше шіміне қатысты кейбірінің бюд
жет тік өтінімін ұсынса, қалғаны әлі 
де әзірленіп жатқанын айтады. Тұр
ғын дарды қатты отынмен қамта ма
сыз ету мақсатында көмір жет кізуші 
кәсіпкерлермен өзара ынтымақ тас
тық меморандумы жасалады.

Биыл мектептерге сұйық отынға  
512,9 млн теңге, қатты отынға 11,8 
млн теңге бөлінген. Бүгінде 1544 тонна 
сұйық отынға  жеткізіп берушілермен 
келісімшарт жасалған. Нәтижесінде 
800 тоннасы алынған.  Қазіргі таңда 
мектептерде 29 тонна  сұйық отын 
қоры бар және 704 тонна сұйық отын 
келісімшарт бойынша алашақ.  

Жалағаш кентінде орталықтан
ды рылған газ желісі 2021 жылдың  
шілде айында пайдалануға берілген. 
Қазіргі таңда кенттегі 2926 тұрғын үй,             
13 әлеуметтік, 127 кәсіпкерлік нысан 
орталықтандырылған газ желісіне 
қо сылған. Бұл көрсеткіш аудан хал
қының 45,8 пайызын құрайды.

Аудан басшысы қысқа да йын
дықты осы бастан күшейтуді қа таң 
тапсырды, сондайақ ол алдағы 
жылу маусымында ешқандай мә
селе туындамауы тиіс екенін жауап
ты азаматтардың назарына салды. 
Мәжілісті қорытындылаған аудан 
әкімі көтерілген мәселелер өз дең
гейінде орындалуы тиіс екенін тілге 
тиек етіп, олқылық орын алған жағ
дайда сала басшылары жауапқа 
тартылатынын қатаң ескертті. 

– Алдағы жылу маусымына 
дайын  дықты осы кезден бастау керек 
және атқарылған жұмыстың сапасы 
ба қылауда болсын. Мәжілісте қарал
ған мәселелерге немқұрайлы қа ра
маңыздар. Мен жеке бастың мә се ле
сін көтеріп отырған жоқпын, ал  дағы 
жылу маусымында ел тоңбауы тиіс. 
Ал ол үшін дайындық шараларын осы 
бастан күшейтуіміз керек. Берілген 
тапсырма тиянақты орындалуы ке
рек. Сонда ғана жұ ды рықтай жұ мы
лып атқарған ісіміздің жемісін кө
реміз, – деді аудан әкімі.

Кенжетай ҚАЙРАҚБАЕв

Тапсырмалар тиянақты орындалуы тиіс

Бәрекелді!

Қабылдау

«Ауыл» Кредиттік серіктестігі» ЖШС құрылтай шы ла рының 
кезектен тыс жалпы жиналысын 2024 жылы 29 шілдеде сағат 
10.00де мына мекенжайда өткізу туралы хабар лайды: Қызылорда 
облысы Жалағаш ауданы Жала ғаш кенті Т.Қыстаубаев көшесі №4 
үй («Ауыл» КС ЖШС ғимаратында).

Күн тәртібі:
1. Серіктестік құрылтайшыларының шаруашылық төра ғалары 

өзгеруіне байланысты құрылтай құжаттарына өзге рістер мен то
лық  тырулар енгізу туралы;

2. Серіктестік құрылтайшыларының микроқаржысы проб ле  ма
лық қарыздар болғандықтан баланыстан тыс шағару туралы.

Сонымен қатар құрылтайшыларға күн тәртібіне қосатын 
ұсыныспікірлеріңіз бар болса, 10 күн ішінде жиналыс ашылғанға 
дейін се ріктестікке ұсынуларыңызды, Құрыл тайшылардың жалпы 
жи на лысты өткізу тәртібі ҚР заңдарына сәйкес айқын дала тынын, 
Құ рылтай шылардың жалпы жиналысын өткізу Қазақстан Респуб
ли касының Жауап кершілігі шектеулі және қосымша жауапкершілігі 
бар серік тестіктер туралы, «Микроқаржылық қызмет туралы», 
Кре диттік серіктестіктер туралы Заңына, серіктестік Жарғысын 
басшылыққа алып өткізі летінін хабарлаймыз, жиналысқа міндетті 
түрде  қатысуларыңызды сұраймыз. 

«Ауыл» КС ЖШС
БСН 010640000062

ХАБАРЛАНДЫРУ

Ветеринарлар үшін басты қағида – өз міндеттеріне 
адалдық. Ветеринарлық жұмыс – сауатты мамандар 
ретінде бағаланатын ойлауды, талдауды және шешім 
қабылдауды қажет ететін  күнделікті жұмыс. Уақытылы 
және сапалы жүргізілген ветеринариялық профилактика 
аурулардың пайда болуының алдын алып қана қоймай, 
көбінесе профилактиканың өзінен қымбат болатын 
жануарларды емдеуге кететін шығындарды үнемдейді. 
Ветеринариялық дәрігерлер жануарлар иелеріне арналған 
жадынамамен тұрақты негізде түсіндіру жұмыстарын 
жүргізеді.

Соңғы онжылдықта Қазақстан Республикасының ве
теринария қызметi ветеринария және тамақ өнiмдерi сала
сындағы тиiмдiлiк пен қауiпсiздiктi арттыруға бағытталған 
елеулi өзгерiстерден өттi. 2011 жылы құрылған ҚР Ауыл 
шаруашылығы министрлігінің Ветеринариялық бақылау 
және қадағалау комитеті осы саладағы қызметті реттейтін 
және бақылайтын негізгі органға айналды.

Қазақстанның ветеринариялық қызметі АШМ Вете ри
нариялық бақылау және қадағалау комитетінен, өңір лік 
және аудандық инспекциялардан, республикалық эпи
зоотияға қарсы жасақтан, республикалық ветеринариялық 
зертханадан, Ветеринария жөніндегі ұлттық референттік 
орталықтан, сондайақ облыстық ветеринария басқар
маларынан, ветеринариялық станциялар мен пункттерден 
тұратын жергілікті атқарушы органдардан тұрады.

Комитет 17 облыста және республикалық маңызы 
бар 3 қалада аумақтық инспекцияларды, сондайақ 203 
аудандық ветеринариялық станцияны, 2334 ауылдық 
округтегі ветеринариялық пункттерді қамтиды. Бұл ауыл
дық округтерден бастап республикалық деңгейге дейін 
бақылау мен қадағалауды қамтамасыз етуге мүмкіндік 
береді.

Ветеринариялық бақылау және қадағалау комитетінің 
негiзгi мiндеттерi – жануарларды аурулардан қорғау, 
халықтың денсаулығын сақтау, ветеринариялықсани
тариялық қауiпсiздiктi қамтамасыз ету және қоршаған 
ортаның ластануын болдырмау. Ветеринариялық препа
раттар мен жемшөптің қауіпсіздігі мен сапасын бақылау 
қызметтің маңызды бағыты болып саналады.

Биылдан бастап 10 шілдеде Қазақстанда «Вете рина
рия қызметкерлері күні» болып бекітілді. Жаңа мереке 
жануарлардың денсаулығы мен жануарлардан алынатын 
өнімдердің қауіпсіздігін қамтамасыз етуге баға жетпес 
үлес қосатын ветеринарлық мамандардың еңбегінің 
маңыздылығын атап өтуге арналған.

– Еліміздегі Эпизоотиялық жағдайдың саулығы және 
мал шаруашылығы өнімдерінің экспорттық әлеуетінің 
артуы адам өміріне қауіпсіз өнім өндіруді қамтамасыз ете
тін ветеринария жүйесімен тығыз байланысты. Жануарлар 
мен адамға ортақ жұқпалы аурулардың алдын алуда және 
оны емдеуде орасан бейнет ветеринар мамандардың 
қажырлы еңбектері екені белгілі. Осыған орай барлық 
ветеринария саласында қызмет атқарып жатқан дә рі
герлер мен ардагерлерді бірінші рет тойланғалы отыр
ған төл мерекелерімен шын жүректен құттықтаймын. 
Кеңес тік гельминтология ғылымының негізін салған ака
демик Константин Окрябиннің «Медицина адамды, ал 
ветеринария бүкіл адамзатты емдейді» деуі тегін емес. 
Бұны ветеринария қызметіне берілген ең жоғары баға деп 
білемін, – деді Ә.Байнахатов.

Қазақстанда 10 шілде ветеринариялық қызметкер күні 
болып Еңбек және халықты әлеуметтік қорғау министрінің 
бұйрығымен кәсіби мерекелер тізіміне енгізілді. Бұл күні 
«Ветеринария туралы» Қазақстан Республикасының 
бірінші заңы қабылданған. Аталған мерекенің айшықтап 
белгіленуі сала қызметкерлерін ынталандыруға және 
ветеринарияның еліміз үшін стратегиялық маңыздылығын 
айқындай түсті.

 
«ЖЖ» ақпарат

Сала мамандары 
құрмет төрінде

ветеринария саласының 
қызметкерлерінің кәсібі мерекесіне 
орай аудан әкімінің орынбасары Әліби 
Байнахатов сала қызметкерлерін 
қабылдады. Сала мамандарын төл 
мерекемен құттықтап, білікті мамандар 
мен ардагерлерді облыс және аудан 
әкімдерінің алғыс хаттарымен 
марапаттады.

Дегенмен дәтке қуат, тәуелсіз ел 
болып, азаттық айдынына шыққалы 
бері түптамырымызды түгендеуге де
ген, санадан өшірілген, бұрмаланған та
рихты жөнге келтіруге деген ұмты лыс 
толастаған емес. Әсіресе Президент 
ҚасымЖомарт Кемелұлы билік басына 
келгелі бері бұл тараптағы құл шыныс 
қарқын ала түсті. Мемлекет бас шы
сының тапсырмасымен соңғы жыл дары 
жеті томдық Қазақтың жаңа, жүйе
лі тарихының жазыла бас тауы, Қазақ 
хандығының генезисіне (Жошы ұлы
сының 800 жылдығы) деген ізденіс, 
отандық гуманитарлық ғылым  дарға де
ген қолдаудың еселеп арта түсуі, осы ның 
бәрі де ұлттың тектөркінін анық  тауға, 
бұрмаланған, ұмыт тырыл ған тарихты 
қалпына келтіруге деген ір  гелі бетбұрыс, 
батыл ұмтылыс екені хақ.

Ел Президенті ҚасымЖомарт Тоқаев
тың 2021 жылдың 5 қаңтарында «Ege
men Qa zaqs tan» газетінде жарияланған 
«Тәуелсіздік бәрінен қымбат» атты 
бағдарламалық мақаласында айтыл ған 
«Әрбір халық өзінің арғыбергі та рихын 
өзі жазуға тиіс. Бөтен идео логияның 
жетегімен жүруге болмайды. Ұлттық 
мүдде тұрғысынан жазылған шежіре 
ұрпақтың санасын оятып, ұлт тың жадын 
жаңғыртуға мүмкіндік береді» деген 
көшелі көзқарасы осын дайда еске түседі. 

Айтыпайтпай «бөтен идеологияның 
жетегімен» кеткен та рихи есімдер, жерсу, 
ұлтұлыс, атақдә реже атауларын қал
пына келтіру, тұрақтандыру мәселе лері 
соңғы жыл дары ғылым салаларының, 
соның ішін де отандық тарихымыздың, 
қазақ тіл білімінің, түрікология ғылымың, 
тіпті ұлттық идеологиямыздың негізгі мә
се лелерінің бірі болып отыр.

Этнология – халықтардың шығу 
тегін, түптөркінін зерттеумен айна 
лысатын ғылым. Отаршылдар аяу сыз 
бұзып, бұрмалап кеткен сала ның бірі – 
тағы да осы этнология ғы лымы. Белгілі 
бір халықтың этнос тық тектөркіні – 
сол халықтың та рихигео графиялық 
қоныстану сипа ты мен тарихтағы көші
қон, өзге ха лық тармен мәдени, сауда
саттық тағы басқа байланыстарынан мол 
мағлұмат бе ретін бірденбір дереккөзі. 
Та ри хы мызды жаңаша көзқараспен жа
зып, түгендеп, жүйелеп жатқан тұста бұ
рынғы өткен олқылықтың орнын тол тыру, 
бұрмаланған тарихи атаутер миндерді 
қалпына келтіру – жалаң ғылым үшін 
ғана емес, еліміздің тұ тастығы, бірлігі, 
қауіпсіздігі үшін де өте өткір мәселе, аса 
қажетті қадам.

Отаршылдар бастап бұрмалап қол
данған, өзіміз ләпбайлап ілесе шауып, 
күні бүгінге дейін «Түркі», «Түрки» деп 
қате қолданылып жүрген атау дың бірі – 
«Түрік» сөзі.

«Түрік» сөзі ең алғаш этноним ре тінде 
біздің жыл санауымыздың VI ға сырында 
хатқа түскен. Бұл туралы Қытайдың 
белгілі түріколог ғалымы Оу Янь былай 

дейді: «Түрік сөзі ал ғаш рет «Чжоу кітабы 
Ювэнцзэнің өмір баяны тарауында» кез
деседі, онда былай делінген: «Батыс 
Вэй әу ле тінің императоры Вэнь билігінің 
се  гізінші жылы, б.ж.с. 542 ж... Жыл 
сайын өзенге мұз қатқанда түріктер 
келіп басып алады». Ал «Чжоу кітабы. 
Түріктер баянында» түрік сөзінің ма
ғынасы түсіндіріледі: «Түркілер Алтай 
тауының күнгей бетінде өмір сү ре
ді. Алтай тауының пошымы ду лы ғаға 
ұқсайтындықтан, олар әдетте ду лы ға ны 
«түрік» деп атайды, сон дық  тан олар түрік 
болып аталды. Таяу за манғы зерттеулер 
Динлиң, Шулэ, Телэ сөздерінің «түрік» 
сөзінің өзге ріске түс кен түрі деп қарайды. 
Ал тіл ма  мандары «түрік» сөзі күшті, 
қуатты, қайсар деген мағынаны білдіреді 
деп тәп сірлейді.

Қытайдың тағы бір әлемге әй
гілі түріколог ғалымы, тарих ғы лым
дарының докторы, профессор Чжаң 
Тешан 2005 жылы шыққан «Түрік тілдес 
халықтардың дерекнамасы» атты мо
нографиясында: «Түрік сөзі кең және 
тар мағынаға ие. Кең мағынасындағы 
түрік сөзі Түрік хандығынан бұрынғы, 
одан кейінгі кезеңдердегі барлық түрік 
тілдес тайпалар мен халықтарды мең
зейді. Түрік хандығының гүлдену дәуі
рінен бұрынғы Динлиң, Дели, Телэ секілді 
тайпалардың аттары түрік сө зінің әр түрлі 
таңбаланған түрі болуы мүмкін. Түрік 
хандығынан кейінгі хуэйхэ (хуэйгу), оғыз 
тайпалары да кең мағынасындағы түрік 
ұғымына жа тады. Ал тар мағынасындағы 
түрік сөзі – VIVIII ғасырлар аралығында 
бү  гінгі Алтай тауының оңтүстік өңірі мен 
моңғол үстіртінде түрік хандығын құр
ған, сондайақ Орта Азияда өркен жайған 
халық» – деп жазады.

Ендеше «Түрік» деген сөзді бұр малап 
«түркі» немесе «түрки» деп қолдану 
қайдан шықты? Енді осы мәселеге аз
кем назар аударайық...

Қытайдың тарихи жазбаларындағы 
Орта Азия мен Қазақстанға қатысты 
деректер ең алғаш орыс миссионері 
Н.Я.Бичуриннің аудармасымен орыс
ша, француз ғалымы Э.Шаванның ау
дармасымен французша жарық көріп, 
сол арқылы Еуропаға танылды да, он
дағы деректер мен атау терминдер 
қытай тілін білмейтін әлем түрікологтері 
мен Орта Азия аймағын зерттеушілердің 
ғылыми дәйектерінің негізі болып қалды. 
Нәтижесінде бүгінге дейін осы еңбектегі 
тарихи этностық атаулар, то по нимдер 
мен ономастикалық атаулар өзгеріссіз 
қалып келеді. Арада екі ғасыр өтсе де 
қазірге дейін қытай жыл на ма ларындағы 
түрікілік хандықтар мен кісі есімдері, 
мансапшен атаулары, то по нимдер мен 
ономастикалық атау ларға тарихи тұр
ғыда мән беріледі де, лингвистикалық 
жағы ескерілмейді. Соның бірі – біз сөз 
етіп отырған «түрік» сөзі. Ежелгі түрік
терді қытайлар өз заманында «туцзуэ 
– tu jue» деп таңбалады. Алайда осы  

«tu jue» деген иероглифтің қытайша 
оқылуы туралы қытайдың тағы бір 
түріколог ғалымы, профессор Чэн Лиң 
былай дейді: «Түрік сөзі ежелгі түрік бітік 
тастарында «Türk» деп таңбаланған. 
Шамасы қытайлар (ханьцзу) түрік де ген 
сөзді жоужаньдар ар қылы естіпбіл ген 
болуы керек. Сон дықтан бұл сөз (ту цзуе) 
қытайшаға моңғол тілінің «– ut, üt» деген 
көпше жұр нақтары қосылып аударылған. 
Сон дықтан қытай иероглифтерінің ес кі
ше оқы луында бұл «turkut» немесе «türk
üt» деген көпше (түріктер) мағынаны 
білдіретін сөзге өзгеріп кеткен» – дейді 
(қараңыз: Chen Ling. «Archaeology of 
Turkic Qaghanids and Cultural Interflouof 
Eurasian», 1p. ). Сондайақ күні бүгінге 
дейін ежелгі түрікке қатысты немесе қазір 
жалпылама түрік тілдес халықтар туралы 
сөз болғанда қытайлар осы иероглифті 
қолданады.

Ал орыс синологы Н.Я.Бичурин 
орыс ша «тюрки» деп көпше мағына 
үс  теп транскрипциялады. Содан бас
тап ежелгі түріктерді «тюрки» деп атау 
қолданысқа еніп кетті. Ал қазақ зия
лылары болса, біздің ойымызша, бі
ріншіден, ұғымдық тұрғыдан Анадолы 
түріктерімен шатастырмас үшін, екін
шіден, орыс ғалымының тәпсірлеуіне 
қарсы келмес үшін «тюрки» дегенді өз
дерінше қазақшалап «түркі» деп қол
данып алған болуы бек мүмкін. Осы 
тектес жерсу аттарын карталардан 
көптеп кездестіруге болады. Қысқасы, 
біздің тілімізде, ғылыми еңбектерімізде 
Н.Я.Бичурин тәржімасынан көшкен та
рихи атаулар аз емес. Соның ішінде 
ерекше тоқтала кететін бір жер аты 
– ТяньШань. Түп нұсқадағы түрікше 
«Тәңіртау» атауының қытай тілінде ма
ғыналық аударма жасалып, (Tianshan 
– Тяньқытай тілінде «тәңір, құдай» 
деген мағынаны білдірсе, «шань» – тау 
деген сөздің аудармасы) деген атпен 
ғылыми қолданысқа түсіп кетуі, оның осы 
күнге дейін қазақ тілді басылымдарда 
қолданыста жүруі – ғылымдағы үлкен 
қателіктің бірі. Қазақ тарихындағы Үйсін 
елінің патшасы қытай иероглифтерімен 
«kunmo» деп жазылған болса, оны 
бүгінде қазақ тілінде Күнби, Күнмо, 
Күнми, Күнбек, Гүнмо т.б. түрінде әртүрлі 
жазып жүрміз. Басқасы басқа, тіпті энци
клопедиялық еңбектер мен мектеп, уни
верситет оқулықтарында да бірізділік 
жоқ. Төл тарихымызға қатысты мұндай 
бірізге түспеген, қате аударылып немесе 
дұрыс жазылмай жүрген тарихи атаулар, 
этностық, ономастикалық атаулар жүз
деп, мыңдап кездеседі. Осының өзінен 
ғана мәселенің күрделілігін аңғару қиын 
емес.

Өзгені айтпағанда, бүгінгі түрік тілдес 
халықтардың өзі «түрік» этнонимін 
әртүрлі таңбалайды. Анадолы түріктері 
«türk», қазақтар «түркі», өзбектер 
«туркий», қырғыздар «түрк», әзербайжан, 
түрік мендер «türk», мажарлар «török», ұй

ғырлар «түрк» деп таңбалайды. Алайда 
«түрк» таңбалаушылар көп бол ға нымен, 
Анадолы түріктерімен шатасып кетпес 
үшін бұл сөзді көбіне жеке қолданудан 
қашқақтайды. Атап айтқанда, «ежелгі 
түрк, түрк тілдес» деп қолдану дағдыға 
айналған.

Қысқасы, біздің арғы атабабалары
мыз, жалпы түрік тілдес халықтардың, 
Түрік әлемінің арғы тегі болып есеп
телетін халықтың атауы – «Түрік» екеніне 
еш күмән жоқ. Кеңестік кезеңде әртүрлі 
себептермен, «түркі, түрки» деп жазып, 
ататегіміздің аты «қойыртпақ» болып 
кетті. Сондықтан біз – «түрік тектес», 
«түрік тілді» халықтармыз, «түрік тілді» 
елдерміз. Сол себепті «түрік» болып 
жазылғаны, жалпыхалықтық деңгейде 
осылай қолданылғаны дұрыс.

«Түрік» сөзін қолдансақ, әрине, Түр
киядағы Анадолы түріктерін атағандай 
болатынымыз рас. Қолданыста егер 
ежелгі түріктерді де, Анадолы тү рік 
терін де «түрік» деп таңбаласақ, бел  гілі 
бір деңгейде оқырман ұғымды, атауды 
шатастыруы мүмкін. Алайда Түр  кияның 
түріктері өздерін «Түрк» деп жазады, 
яғни рдан кейін і қол дан байды. Ендеше 
біз «түрік» деп, «р» мен «к» деген екі 
дауыссыз дыбыстың арасына дауысты 
«і» дыбысын қосу арқылы жалпы ежелгі 
түрікті («түрік тілдес», «түрік тектес», 
«ежелгі түрік») бейнелесек, Ана долы 
түрк  терін дәл өздері жазғандай етіп 
«түрк» деп таңбаласақ, екеуінің айырма
шы лықтарын айқын көрсетуімізге болар 
еді.

Оның үстіне түрік әлемінде тек Қа зақ
станда ғана «түркі» деп қолдану көбірек 
белең алып кеткені де белгілі. Мәселен, 
қырғыздарда, өзбектерде, әзер  бай жан
дарда, түрікмендерде, Түркияда «түркі» 
деген сөз қолданылмайды. Демек біз 
ататегімізді «түрік» деп дұрыс жазу 
арқылы, бүгінгі түрік әлемімен, түрік тіл
дес халықтармен тарихи атауымызды 
біріздендіріп, ғылыми жүйеге түсіретін 
боламыз.

Қорытып айтқанда, ғылым бар 
жерде бір жүйе, бірізділік болу керек. 
Әріберіден соң ғылым не үшін керек? 
Ғылым ашылмаған дүниені ашу, жүйеге 
түс пеген нәрселерді жүйелеу, ұғымдарды 
біріздендіру үшін, ұғымдық әркелкілікті 
шешу үшін керек. Сондықтан «түрік» 
атауын біріздендірудің пайдасы тек ғы
лым үшін ғана емес, түптеп келгенде, 
түрік тілдес халықтар мен елдердің бірлігі 
үшін, олардың тамырластектестігін ай
шықтай түсу үшін керек.

 
Дүкен Мәсімханұлы,

Р.Б.Сүлейменов атындағы 
Шығыстану институтының 
бас директоры, филология 

ғылымдарының докторы, профессор

Түркі емес, түрікпізКенесары ханның қайтыс 
болуымен Қазақ хандығы 
жойылды деп есептесек, 
содан бергі бір жарым 
ғасырдай уақыт ішінде 
тарихымыз кісі танымастай 
бұрмаланды, өзгерді, 
санадан өшірілді. Ұлттың 
шынайы тарихын білетін 
қазына кеуде тұлғалар 
қудалауға ұшырады. 
Тарихи тұлғалардың атын 
атау, діни сенім-нанымды 
әспеттеу, салт-дәстүрді 
ұстану, тарихи топонимдерді 
ауызға алу, этнологияға, 
ұлттың этногенезіне мойын 
бұру бәрі-бәрі де ауыр 
қылмыс болып есептелді. 
Соның салдарынан төл 
тарихына сенбейтін, туған 
халқының құндылықтарына 
мұрын шүйіре қарайтын, 
отаршылдар жазып берген 
«тарихты» ғана тұмар 
тұтатын жағдайға жеттік.

Ел Президенті ҚасымЖомарт 
Кемелұлы Тоқаев жыл сайынғы Қа зақ
стан халқына арнаған Жол дауларында 
ана мен бала жағдайына, еліміздегі 
де мографиялық ахуалына ерекше 
көңіл бөледі. Президент жолдаулары 
аясында 2023 жылғы 1 қаңтардан бас
тап бала күтімі үшін төлемақы төлеу 
мерзімі сәби бір жарым жасқа толғанға 
дейін ұзартылса, 2024 жылдың 1 қаң
тарынан бастап айлық есептік көр
сеткіш өсіп, жәрдемақылар көлемі де 
арттырылды.

Сондайақ мемлекет басшысының 
бастамасымен «Ұлттық қор – ба
лаларға» атты жаңа бағдарламаға 
сәй кес, Ұлттық қордың жыл сайынғы 
ин вес тициялық табысының 50 пайызы 
ба лалардың арнаулы жинақтаушы 
есеп шотына аударыла бастады.

Қаржы әр бала 18 жасқа толғанға 
дейін аударылып тұрады. Жинақталған 
қаржы балалар кәмелет жасына тол
ғаннан кейін олардың баспана немесе 

білім алуына жұмсалады. Бұл қаражат 
өскелең ұрпақтың үлкен өмірге қадам 
басуына мүмкіндік беріп, барлық ана
ларға көрсетілген көмегі. Қуанышты 
сәтке куәгер қонақтар отбасының тү
тінін түзу ұшырып қана қоймай, ел бо
лашағы – жас ұрпақты тәрбиелеуде 
шексіз еңбегі бар нәзік жандылар қауы
мын наградаларымен құттықтады.

– Әйел тағдыры қай елде де, қай 
заманда да өзекті мәселелердің бірі. 
Қазақ халқы қашан да әйел адамды 
ардақтаған. Әрбір отбасы мем ле кет
тің алтын діңгегі десек, ондағы бе
рекелі бірлік, ынтымақты тірлік тек 
жа расымды жанұяда көрініс беретін 
құндылықтар. Сол жарасымды жан
ұяны бір мақсат жолында, бір мүддеге 
көз тіккен, болашаққа деген арман

тілегі бір арнада тоғысып, келер күнге 
бірге қадам жасайтын, өмірлік көз
қарастары, адами болмыстары ұқсас, 
танымтүйсіктері сәйкес келетін, қыс
қасы бірінбірі толықтырып тұра тын 
жандар ғана құрай алады. Барлығы 
үйлесім тапқан, ері құрметті, әйелі қа
дірлі отбасында ұятты ұл, ибалы қыз 
тәрбиеленетіні де даусыз. Ұлы есім
ді үлкен жауапкершілікпен арқалап, 
халық санны көбейтуде, бала тәр
бие сінде қосып жүрген үлестеріңізге 
айтар алғысым шексіз. Кеуделеріңізге 
таққан алтын, күміс алқа құтты болсын. 
Балаларыңыздың қызығын көріп, ба
қытты, баянды ғұмыр кешіңіздер, – 
деді аудан әкімінің орынбасары Ғани 
Сүлейменов. 

Жалпы алтын құрсақты аналарға 
жыл дың қай мезгілінде құрмет көр
сетсек те артық етпейді. Дүниенің 
күретамыры, адамзаттың ардақ тұ тар 
асылы, бір қолымен бесікті, бір қо
лы мен әлемді тербеткен аяулы жан, 
тір шіліктің бастауы аналар қауымы 
барлық жақсылыққа лайықты.

Тарихи тұлғалардың ізін жалғар 
бү гінгі біздің аналарымыз тек отба
сының ғана ұйытқысы емес, олар бүкіл 
қоғамды алға сүйрейтін, елдің бірлігін 
күшейтетін, берекесін молайтатын аса 
қуатты қозғаушы күш. Ана бар жерде 
өмір бар, тіршілік бар, мейірім бар. Әр
бір алтын құрсақты ана мемлекеттің 
ер теңін тәрбиелеп отырған ардақты 
жан. 

«ЖЖ ақпарат»

Аналар құрмет төріндеБүгін аудан әкімінің 
орынбасары Ғани Сүлейменов 
көп балалы аналарға Қазақстан 
Республикасының Президентің 
Жарлығымен «Алтын алқа», 
«Күміс алқа» наградаларын 
табыстады.Бүгінде 
ауданымызда 1382 көп балалы 
отбасылар есепте тұрады. 
Көпбалалы ана, наградталғандар 
саны – 1026. Оның ішінде 44 ана 
І және ІІ дәрежелі «Ана Даңқы» 
орденімен марапатталса, 40-ы 
Кеңестер Одағының «Батыр 
ана» атағына ие болған аналар, 
304-і - «Алтын алқа», 638-і «Күміс 
алқа» иегерлері бар. 

Айтпайын десең...

Министрліктің мәліметінше, еліміз
де шомылу маусымы басталғалы бері 
су айдындарының қорғалмаған бө
ліктерінде 42 тұрақты және қосымша 
150ге жуық жылжымалы маусымдық 
құтқару бекеттері орнатылған. Сондай
ақ шомылуға тыйым салынған 4 598 
орын анықталып, онда 5 894 ескерту 
және тыйым салу белгілері қойылған.

Жалпы судағы қаупісіздік қағи да
тын сақтамау тәртібі бойынша 39 853 
рейд пен патруль жүргізілген. Анық
талған заң бұзушылар Әкімшілік 
құқық бұзушылық туралы кодексінің 
«Ортақ су пайдалану қағидаларын 
бұзғаны» 364ші, «Су айдындарындағы 
қауіпсіздік қағидаларын бұзу не ме се 
орындамағаны» 412ші және «Алко

гольдік ішімдіктер ішу немесе қоғамдық 
орын дарда мас күйінде болғаны» 440
ші баптары бойынша әкімшілік жауап
кершілікке тартылады. Осы ретте жыл 
басынан бастап 9 мыңға жуық хат
тама толтырылған. Осындай жүйе лі 
жұмыстардың нәтижесінде жыл ба сы
нан бері патрульдеу өткізу бары сын да 
131 адам құтқарылған, оның ішін де 35 
бала бар.

Әттегенайы биылғы шомылу мау
сымы басталғалы 64 адам суға батып 
кеткен, оның ішінде 28і бала. Былтыр 
осы кезеңде 76 адам суға батып кет
кен, оның ішінде 21 бала болған. Ста
тистикаға көз жүгіртсек, адам өлімі 16 
пайызға, бала өлімі 33 пайызға өскен.

Су айдындарында 
бақылау күшейді

Мамандардың айтуынша, ауданда 
суға түсуге белгіленген арнайы жаға
жайлардың болмауы және суда құтқару 
стансасының жоқтығы өзінің кері әсе
рін тигізуде. Өкініштісі, өңірімізде өт
кен жылы суға шомылу кезінде 3 аза
мат суға кеткен, оның 2еуі балалар. 
Абырой болғанда биыл мұндай келеңсіз 
жағдайлар орын алмаған.

Биыл азаматтардың суға бату жағ
дайларын алдын алу мақсатында 
жерглікті билік тарапынан «Жазғы 
суға шомылу маусымы кезеңінде су 
айдын дарында төтенше жағдайлардың 
алдын алу мақсатында атқарылатын 
жұмыстарының ісшара жоспары» бе
кітілкен. Күн сайын азаматтық қорғау 
орган дарының, полиция қызметкерлері 
және волонтерлер профилактикалық 
жұ мысқа, яғни рейд және патрульдеу 
жүр гізуге қатысады. Бұл ретте жүзу құ
ралдары, машина, жаяу жүру, полиция 
наряды пайдаланылады. 

Сондайақ атқарылып жатқан жұ
мыстар, ескертпелер, нұсқаулықтар 
де  партаменттің және аудан әкімдігінің 
әлеу меттік парақшасында, аудандық 
бұ қаралық ақпарат құралдарында 
жа риялануда. Нақтырақ айтсақ, тө
тенше жағдайлар департаментінің 
және аудан әкімдігінің «Facbook», «In
stagram» әлеуметтік желісіне 16 рет 
мақала, аудандық «Жалағаш жар шы
сы» газетіне «Бала бақылаусыз бол ма
сын», «Балалардың қауіпсіздігін сақ
тайық!», «Қауіпсіздік қаперде болсын», 
«Су айдындарында қауіп сіздік ере же
лерін сақтайық», «Суда жүзу ере  желері 
мен қауіпсіздік шара лары», тақы рып
тарында мақалалар жария ланған. 

Мұнан бөлек «Су айдында рында 
белгіленбеген орындарға суға түсуге 
болмайды» деген барлығы 50 дана 
тақ тайшалар және адам көп жина
ла тын орындарда судағы қауіпсіздік 
та қырыбында 10 дана бил бордтар 
ор натылған. Аудандық төтенше жағ
дайлар бөлімінің бастығы, азаматтық 
қорғау подполковнигі Е.Назар құлов 
«Қызылорда қоғамдық телера диоком
паниясы» ЖШСы «Шарайна» ақ па
рат тар топтамасында «Суға шо мылу 
маусымында сақтық керек» тақыры
бында сұхбат беріп, бейнесюжет 
көрсетілген.

Жазғы демалыс уақытында бала
лар дың су айдындарына, суармалы 
арықтар мен каналдарға жақын жерде 
болуына атааналар жауапты екенін 
ерекше атап өту керек. Осы ретте 
аудандық төтенше жағдайлар бөлімінің 
қызметкерлері аудандық білім бөліміне 
қарасты «Ақтерек» сауықтыру лагеріне 
барып, қызметкерлер мен балаларға 
«Судағы қауіпсіздік ережелері», «Өрт 
кезіндегі алғашқы ісәрекеттері» және 
басқа да төтенше жағдайлардың алдын 
алу мақсатында түсіндірме жұмыстары 
жүргізіліп, арнайы дайындалған жады
нама парақтары таратылған.

Әрбір адам суға шомылатын су 
ай  дынының қауіпті орындары мен 
ерек шеліктерін білуі тиіс, өйткені жаб
дықталмаған жерлерде үйінділер, су 
бас қан бөренелер, темір кесектері, 
шыны және басқа да заттар болуы 
мүм кін. Түптеп келгенде амандығымыз 
өзіміздің қолымызда, сондықтан 
та биғат аясында демалу сәтінде 
қауіпсіздік шараларын естен 
шығармағанымыз абзал.

Жандос ЖАЗКЕН

28 бала суға кеткен
Елімізде жаздың 

алғашқы күнінен бастап 
суға шомылу маусымы 
басталды. Кейбір өңірлерде 
суға шомылу үшін жеткілікті 
деңгейде жылынбағанына 
қарамастан азаматтар табиғат 
аясында су айдындарында 
шомылуды құп көруде. 
Салдарынан адамдардың 
суда қаза болу оқиғалары 
жиілеп кетті. Десе де судағы 
қауіпсіздікті қамтамасыз ету 
жұмысы Төтенше жағдайлар 
министрлігінің ерекше 
бақылауында. Адамдардың 
судағы қауіпсіздігін 
қамтамасыз ету мақсатында, 
министрлік полиция бөлімімен 
және жергілікті атқарушы 
органдармен бірлесіп, 
ұйымдастырушылық және 
практикалық іс-шаралар 
кешенін өткізуде. Бұқаралық 
ақпарат құралдары 
арқылы белсенді түрде су 
айдындарындағы негізгі жүріс-
тұрыс қауіпсіздік шаралары 
жеткізіліп тұрады.

Қазіргі уақыттағы әлемдік дертке 
айналған құмар ойынға құмарту оңай, 
ал одан емделіп шығу әсте қиын. Адал 
еңбекпен тапқан нәпақасына бәс тігіп, 
кеселдің кесірінен көп отандасымыз өз 
болашағына балта шапты. Тіпті дертке 
шалдыққандардың 40 пайызы өзөзіне 
қол жұмсайды екен. 

Ашық деректерге сүйенсек, қазір 
елімізде 350 мыңға жуық лудомон бар. 
Бұл – тек тіркелгендері, ал тізімге ілікпей 
бір рет ойнап көрейін деп от басқан 
жандардың саны қанша? Бұдан бөлек 
ажырасқан отбасылардың 40 пайызына 
лудо мания себеп болған, суицидтің 20 
пайызы да лудомания үшін орын алады 
деген деректер бар. Мәселен, 2022 жылы 
жалпы 3 676 суицид жасалса, оның әрбір 
5 жағдайы құмар ойынға тәуелділіктен 
орын алған. Тіпті лудомондар арасында 
қылмысқа бара тындары да жетіп жатыр, 
157 мың құқық бұзушылықтың 20 
пайызы немесе 31 мыңы құмар ойынға 
байланысты жасалған. Сонымен қатар 
құмар ойын ойнай тындардың орташа 
қарызы 10 млн теңгені құрайды деген 
бейресми ақпарат та бар.

Психологтар жүргізген зерттеуге көз 
жүгірт сек, 1738 жас аралығындағы аза
маттар құмар ойынға жиі әуестенеді. 
Алаңдатарлығы елімізде де кәмелеттік 
жасқа толмағандар арасында құмар 
ойынға құмартушылардың қарасы арт
қан. Қа зіргі уақытта 700 мыңнан астам 
не месе мектеп жасындағы балалардың 
жалпы санының 20 пайызы бәс тігіп 
үлгерген.  Бүгінде ойын кең селерін жас

тар көп шоғырланған оқу орындарының 
жанынан, жатақхана маңайы нан жиі 
кездестіресіз. Дәл осы жастағы аза мат
тар елдің өсіпөркендеуіне қосатын үлесі 
жоғары екенін ес керсек, бұл қоғам үшін 
қауіпті үдеріс екені анық. 

Лудомония елімізде түйткілі тарқал
маған мәселелердің бірі және оны шешу 
үшін заң қабылдау туралы ұсыныс 
қоғамда бұрыннан талқыланып келе 
жатыр. Атырауда өткен Құ рыл тай оты ры
сында мемлекет басшысы да «Бұл дерт 
жас ұрпаққа өте үлкен зиян келтіреді. 
Онлайнойындар балалардың күнделікті 
ерме гіне айналып барады. Құ зырлы 
органдар был тыр интернетказиноның 
белгісі бар 4 мыңнан астам сайтты 
бұғаттады» деген еді.

Сонымен, көптен талқыланып келе 
жатқан заңға Президент қол қойып 
мақұлдады. Енді сол заңға енген өзге
рістердің негізгісіне тоқ талсақ. Заң не
гізінде құмар ойындарын ойнауға рұқ сат 
берілген адамдардың санын азай туды 
көздейтін жүйелі ісшаралардың бір
тұтас кешені қарастырылған. Соны мен 
қатар заңға сәйкес, банктерге берешегі 
бар борыш керлердің бәс тігуіне тыйым 
салынады. Бұл шамамен 3,5 млн адамды 
құрайды. Одан бөлек енді мемлекеттік 
және әскери қызметшілер, құ қық қыз
меткерлері және бюджеттік ұйымның 
бас шылары да құмар ойын ойнаудан 
шектетілді.

Сондайақ заң букмекерлік кеңсе
лердің жар намаларына шектеу қойды. 
Енді олардың қыз метін көлік құрал

дарына, БАҚта, кино, видео және анық
тамалық қызмет көрсету орын  да рында 
жарнамалауға тыйым салынды. 

Қуантарлығы, лудоманиямен күрес 
тек заң қабылдаумен шектелмеді. 2026 
жылға дейін жылдар бойы құмар ойын
ның құрығында жүр ген дердің санын екі 
есеге қысқарту үшін Қа зақстан билігі 
лудомондарға мемлекет есе бінен тегін 
емдеу мен медициналықәлеу меттік 
оңалту ұсы нуды жоспарлауда. Бұл мақ
сат  тарға қазірдің өзінде бюджеттен 80 
млн тең геден астам қаржы бөлінген. 
Сондайақ ел билігі лудоманиямен кү рес 
аясында төрт бағыт бойынша 42 ісшара 
ұйымдастыруды жоспарлауда.

Айта кетейік, енді қазақстандықтар 
eGov mobile қосымшасы арқылы құмар 
ойындар мен бәс тігуге қатысуларын 
ерікті түрде шектеу туралы өтініш бере 
алады. Ол бойынша барлық заңды ойын 
мекемелері мен букмекерлік кеңселердің 
сайттарына 6 айдан 12 айға дейін кіруге 
тыйым салуға болады. 

Айтыпайтпай не керек, барлық мәсе
лені мемлекетке жүктемей, әр азамат өз 
ісәрекетіне әділ баға беріп, өзінің жат 
қылықтарын тізгіндей біліп, бойындағы 
жаманжақсы әдеттері үшін жауап бере 
алса, бізді бұл дерт те алыстан айналып 
өтері анық. Ал жаңадан қабылданған 
бұл заң алдағы уақытта еліміздегі құ
мар ойынға құныққандарға қалай әсер 
ететінін алдағы уақытта көре жатармыз...

Ақнұр АЛТЫНБЕК

Құмар ойын орға жығады

Елімізде көптен күткен заң қабылданып, лудомонияның тамырына балта шабылды. 
Мемлекет басшысы Қасым-Жомарт Тоқаев ойын бизнесі мен лоторея қызметіне қатысты 
заңға қол қойды. Себебі соңғы жылдары елімізде құмар ойынға құнығып, тәуелділік 
белең алған болатын. Тіпті, лудомондардың ойын жетегінен шыға алмай жүргені 
салдарынан талай отбасының шаңырағы шайқалды. Сонымен дәуір дертіне айналған 
бұл мәселе енді заң жүзінде қалай реттелмек?

Осы орайда аудан әкімі Ардақ Ибраимов аудан орта
лығының келбетін көркейтуге белсенді үлес қосып жүрген 
«Жасыл ел» еңбек жасағының жастарымен кездесіп, ортақ 
үйіміздің тазалығын сақтауға қосқан үлестері үшін алғы
сын білдірді. Адал еңбекке жаны құштар жастарға өнегелі 
тәрбие берген атааналарға құрметін жеткізді.

– Бүгінде Жалағаш кенті және ауылдық округтердегі 
абаттандыру жұмыстары қарқынды жүргізілуде. Халық 
көп шоғырланатын орталық алаңдар, саябақтар мен ойын 
алаңдары тазартылуда. Бұл жұмыстарға аудан жастары да 
белсенді қатысуда. Бұл оларға тәжірибе мен дағдыларды 
игеруге, сондайақ қоғамның дамуына үлес қосуға мүмкіндік 
бермек. Иә, экологиялық жағдай күрделене түсуде және 
қоршаған ортаны қорғау мәселесі өзекті болып жатыр. 
Сондықтан жастардың қоршаған ортаға қамқорлықпен 
қарауы көңіл қуантады. Осы маңызды жобаға қатысып 
жатқан барлығына, әсіресе өз міндеттерін ынтамен және 
жауапкершілікпен орындаған қатысушыларға рақмет. Біз 
жастарымызбен бірге жалағаштықтар үшін қолайлы орта 
жасаймыз, – деді аудан әкімі.

«Жасыл ел» уақытша маусымдық жұмысқа орналасу 
жобасының мақсаты студенттер мен жұмыссыз жастар 
арасындағы жұмыссыздықты азайту, сондайақ 
экологиялық және патриоттық тәрбиені насихаттау әрі 
достық қарымқатынасты нығайту болып табылады.

– Біз, жастар, өз жатақханамызда, оқу орнымызда, 
қала берді оқып жатқан қаламызда сенбілік жұмыстарына 
белсене қатысып тұрамыз. Бұл ісімізді тек акция ре тінде 
қарамаймыз, қайта тұрғындарға қала өмірінің қо лайлы 
болуына қосқан үлесіміз деп түсінеміз. Жазғы демалыста 
ауданымызға келіп, қол қусырып отырмай, өңір тазалығына 
өз үлесімді қосқым келді. Сөйтіп «Жасыл ел» жобасы 
аясында уақытша жұмысқа орналастым. Туған өлкемнің 
көркеюіне кішігірім үлес қосып жатқаныма ризамын, – дейді 
аудан тұрғыны Әділет Жұбатқан.

Жандос МАХМҰТҰЛЫ

«Жасыл ел» 
жұмысы жанданды

Жұмыссыздық – жастар арасындағы ең 
өзекті мәселенің бірі. Бүгінде ауданда жастар 
арасындағы жұмыссыздық деңгейі 4,2 пайызды 
құрап отыр. Жыл басынан бері «Мансап» 
орталығына 1 779 адам жұмыс іздеп барса, 
оның 578-і жастар екенін айта кетейік. Ал 
субсидияланатын жұмыс орындарына және 
тұрақты жұмыс орнына 258 жас жолданған. 
Сонымен қатар жыл сайын «Жасыл ел» жасағына 
кадр жинақталып, жастар уақытша болса да 
жұмыс жасайды. Биыл ауданымызда «Жасыл 
ел» жобасы аясында маусымдық жұмысқа 14 пен 
35 жас аралығындағы 130-ға жуық жас уақытша 
жұмысқа орналастырылған. 


